
d’Philharmonie wann den Orchester, deen do
en résidence ass, mathdlt mat de Gaaschtor-
chesteren, déi dohinner op Tournee kommen.
An, jo, wann d'Philharmonie attraktiv ass fir déi
beschten Orchesteren an Dirigente vun der
Welt, da kénnen déi och hiren Interessi fir den
OPL entdecken an hir berihmten Nimm mat
dem OPL associéieren, zum Beispill iwwer
Gaaschtdirigenten. A souwisou: D’Konzentra-
tioun vun de Kréften ass gutt an engem klenge
Land, an engem klenge Maart.

Den OPL huet scho laang virun 1995 als Radio-
an als RTL-Orchester eng grouss Roll am kultu-
relle Liewe vum Land gespillt gehat, a vill Leit
sinn iwwer hien erugefouert ginn u klassesch
Musek, wéi d’Madame Rapporteur et scho ge-
sot hat. Esou sinn e puer Generatioune vun him
gepragt ginn; an dat soll kénne weider esou
bleiwen, och wa mer haut méi Ensemblen a
grouss Diversitéit an désem Berdich hunn. A
vun 2005 un huet sécherlech d’Philharmonie
gradesou eng pragnant Roll gespillt am
Bewosstsinn vun dem Publikum an zum Wuel
vun der klassescher Musek.

Mir maachen hei aus zwee Haiser (veuillez lire:
aus zwou verschiddenen Entitéiten) eng eenzeg
juristesch Struktur. An der Praxis annert dat fir
de Meloman net vill, ausser um Niveau vun de
Prestatiounen an der Qualitéit. Um Niveau vum
Numm waéert et émmer den OPL an d'Philhar-
monie bleiwen, sou wéi ech dat schonn ervir-
gestrach hat. Et gétt an der Praxis eng General-
direktioun, ma zwou Andeelungen an zwee
jeeweileg zoustdnneg kompetent Leit, souwuel
fir den Orchester wéi fir de Concertsbetrib.

Eng transversal Integratioun vun den zwee Hai-
ser am neien Organigramm an allen adminis-
trative Berdicher, md och an der Programma-
tioun, an e bessert Aneneegraife waerten och
an der Praxis de Fall sinn, gradesou wéi eng op-
timiséiert Koordinatioun, Kommunikatioun, an
am Berdich vum Marketing natierlech och eng
gednnert Disponibilitéit, fir Concerten ze
spillen, a méi villfdlteg Formatioune vum Or-
chester a selbstverstandlech en neie Kollektiv-
vertrag, deen dann och elo mat dem Stémme
vun désem Gesetz a mat der Ennerstétzung vun
Arer Chamber sécher ass, fir den 1. Januar 2012
a Kraaft trieden ze kénnen an also och Existen-
zen ofzesécheren.

Schliesslech eng besser kénschtleresch Planung,
gemeinsam Projeten a virun allem eng nei Mo-
tivatioun an eng verstderkten Dynamik. An och
nach méi Effizienz, optimiséiert Ressourcen-
notzung an duerch Synergien och Spuereffek-
ter. Intim verbonnen, ma awer mat eegenen
Identitéite sinn elo déi zwou bis elo eng vun
dér anerer onofhdngeg Strukturen, a mat dar
neier juristescher Konstruktioun, déi mer elo
haut hei ofseene waerten, weise souguer
d’Ausriichtungen dann dee Moment vun désen
zwee Haiser, datt Létzebuerg nei Weeér - an
zwar sain eegene Wee - goe kann. Mir hunn hei
eigentlech elo bal nees en neie Létzebuerger
Modell agefouert.

Dir Dammen an Dir Héren, et ass nach eng
Kéier d’Affar vum Numm ugeschwat ginn. Ech
mengen, den Numm fénnt sech gemeinsam
am Titel vun désem Gesetz erém. Mir déerfen
och hei keng falsch Diskussioun lasstrieden. Fir-
wat verkomplizéieren? Ech kéint mer éischter
virstellen, datt een zum Beispill e Préis géif
schafen, deem een den Numm vun engem
Henri Pensis géif ginn, zum Beispill fir Nowuess-
museker. Dat géif ech vill besser fanne wéi
eppes, wat am Sproochgebrauch am Fong ge-
holl souwisou net weider gebraucht a benotzt
geétt.

Dir Dammen an Dir Haren, den Erfolleg huet
heiansdo vill Mammen a Pappen. Wann ech
héieren, wou elo iwwerall gesot gétt, déi Leit
oder si oder hien hatte schonn émmer ge-
mengt, et sollt alles an enger Hand sinn - ma et
war awer nil -, also allerspéitstens da sinn ech
bestategt, datt meng Entscheedung déi richteg
war, fir déi zwou Entitéiten zu enger eenzeger
juristescher Struktur zesummenzeféieren.

Déi zwee international Experten hate jo véier
Modeller virgeluecht. Ech hunn do dee radi-
kaalste Wee gewielt gehat. Ech konnt e bis han-
nenhinner goen, well ech d’Leit mat u Bord
kritt hunn a well de Groupe d’accompagne-
ment eng formidabel Aarbecht gemaach huet
énnert der Leedung vum Matthias Naske a well
d’Museker op de Wee matgaange sinn, fir mat
Verbesserungen och hir Zukunft, och am musi-
kalesche Beraich, nach ze steigeren.

Merci also all deenen, déi hei matgehollef
hunn. Un éischter Plaz, wéi gesot, d'Museker
an d'Personal, de Groupe d’accompagnement
énnert dem Matthias Naske, d’Direktioune vun
deenen zwee Haiser an d'Verwaltungsréit énner
hire Presidente Jean Hoss an Damien Wign

souwéi de Chefdirigent Emmanuel Krivine. Ec

wéll nach eemol déi konstruktiv Haltung vun
alle Bedeelegten an hiert Matschaffen énner-
strdichen. Merci och der Kulturkommissioun
vun der Chamber fir hir Mataarbecht an hiert
Zoudoen.

Mir hunn elo aus zwee eent gemaach fir déi
beschtméiglech Integratioun. Zwee Museksbe-
triber, déi énner engem Dach liewen, sollen net
némmen niewenteneen existéieren, ma mat-
enee liewen a funktionéieren. A wann et vldicht
am Ufank eng Vernunftehe war, da sinn ech
awer sécher, datt dat sech entwéckele waert zu
enger ganz grousser Zouneigung a Léift, well
och haut ass et absolut keng Exklusioun, ma ass
et schonn e groussen inklusive Betrib.

A schliesslech an endlech geet et jo just ém ep-
pes, ém d’Musek an d’Kultur an ém d'Freed, fir
dem Publikum seng Musek méi no ze bréngen,
ém d’Freed, fir dem Publikum Freed ze maa-
chen a fir dem Publikum Musek spillen ze
kénnen. Ech si ganz zouversiichtlech iwwer e
gutt Zesummespill ouni Disharmonien an eng
ganz gutt Zukunft fir eis nei Struktur.

Merci fir Ar Ennerstétzung an deem Beriich.
B Plusieurs voix.- Tres bien!

® M. le Président.- Merci der Madame Mi-
nistesch. Domadder ass d’Diskussioun ofge-
schloss, a mir kommen elo zur Ofstémmung
iwwert de Projet de loi.

Vote sur I’'ensemble du projet de loi et dis-
pense du second vote constitutionnel

D'Ofstémme fankt un. Fir d’Eischt déi per-
séinlech Stémmen. De Vote par procuration.
De Vote ass ofgeschloss.

De Projet de loi 6362 ass ugeholl mat 59 Jo-
Stémmen.

Ont voté oui: Mmes Diane Adehm, Sylvie Andrich-
Duval, Nancy Arendt, MM. Fernand Boden, Lu-
cien Clement, Mme Christine Doerner (par M.
Marcel Oberweis), MM. Emile Eicher, Félix Eischen,
Mme Marie-Josée Frank, MM. Léon Gloden, Nor-
bert Haupert (par Mme Nancy Arendt), Ali Kaes,
Marc Lies, Mme Martine Mergen, MM. Paul-Henri
Meyers, Laurent Mosar, Marcel Oberweis, Gilles
Roth, Jean-Paul Schaaf, Mme Tessy Scholtes, MM.
Marc Spautz, Robert Weber (par M. Lucien Cle-
ment), Lucien Weiler (par M. Marc Spautz), Ray-
mond Weydert, Serge Wilmes et Michel Wolter;

MM. Marc Angel, Alex Bodry (par M. Ben
Scheuer), Mme Claudia Dall’Agnol, M. Fernand
Diederich, Mme Lydie Err (par Mme Claudia
Dall’Agnol), MM. Ben Fayot, Claude Haagen,
Jean-Pierre Klein, Lucien Lux (par M. Roger Negri),
Mme Lydia Mutsch, MM. Roger Negri, Ben
Scheuer et Mme Vera Spautz;

MM. André Bauler, Eugene Berger, Xavier Bettel,
Mme Anne Brasseur (par M. Xavier Bettel), MM.
Fernand Etgen, Paul Helminger (par M. Carlo
Wagner), Claude Meisch, Mme Lydie Polfer et M.
Carlo Wagner;

MM. Claude Adam, Francois Bausch (par Mme
Viviane Loschetter), Félix Braz, Camille Gira, Henri
Kox (par M. Félix Braz), Mmes Josée Lorsché et Vi-
viane Loschetter;

MM. Jean Colombera, Gast Gibéryen, Jacques-
Yves Henckes et Fernand Kartheiser.

Gétt d’Chamber d'Dispens vum zweete Vote
constitutionnel?

(Assentiment)
Et ass also esou décidéiert.

Da komme mer elo zum Projet de loi 6207, e
Protokoll zu enger Benelux-Konventioun iwwert
d'Propriété intellectuelle. Et sief drop higewi-
sen, datt laut Artikel 114 vun eiser Verfassung
eng qualifizéiert Majoritéit vun zwee Dréttel
vun de Stémmen erfuerdert ass an de Vote par
procuration net erlaabt ass. D’Riedezait ass
nom Basismodell festgeluecht. Et hu sech wei-
der keng Riedner ageschriwwen. D'Wuert huet
elo d'Rapportrice vum Projet de loi, déi hono-
rabel Madame Lydia Mutsch.

8. 6207 - Projet de loi portant modi-
fication de la loi portant approba-
tion du Protocole portant modifi-
cation de la Convention Benelux en
matiére de propriété intellectuelle
(marques et dessins ou modéles),
fait a Bruxelles, le 22 juillet 2010

Rapport de la Commission de I’Economie, du
Commerce extérieur et de I’Economie soli-
daire

B Mme Lydia Mutsch (LSAP), rapportrice.-
Merci, Har President. Den Objet vun désem
Projet ass et, fir e Protokoll vum 22. Juli 2010
ze approuvéieren, deen d'Convention Benelux
en matiere de propriété intellectuelle am Be-
raich vu Marken, Zeechnungen a Modeller op
verschidde Punkten émannert.

Zénter de spéide 60er, uganks 70er Jore ginn
d’Marken, dat heescht d’'Nimm an d’Logoe vu
Produiten a Servicer, Zeechnungen a Modeller,
déi de visuellen Aspekt vun engem Produit be-
treffen, an de Benelux-Lanner op eng an déi-
selwecht Manéier geschiitzt. Dat geschitt

duerch een eenzegen Dépdt vun enger neier
Mark oder enger Zeechnung, engem Modell
beim ,Bureau Benelux des Marques” respektiv
beim Benelux-Biiro , des Dessins ou Modeles”,
déi allen zwee hire Sétz zu La Haye an Holland
hunn.

Den 1. September 2006 huet eng Konventioun
d’Benelux-Gesetzer ersat an eng nei gesetzlech
Basis geschaaft. Des Weideren huet d’Konven-
tioun deenen zwee Benelux-Biiroen en neien
eenheetlechen Numm ginn: , Office Benelux de
la Propriété intellectuelle”. Désen Office ass déi
offiziell Instanz an de Benelux-Lanner, fir Mar-
ken, Zeechnungen a Modeller ze enregistréie-
ren. Donieft bitt den Office och den ,,i-DEPOT”
un, also déi elektronesch Méiglechkeet, fir
d’Existenz vun Iddien, Konzepter, Kreatiounen
a Prototypen ze actéieren.

Laut dem Rar)port d'activité 2010 vum Office
Benelux de la Propriété intellectuelle goufen
am Joer 2010 iwwer 22.000 Marken déposéiert,
ronn 1.150 Modeller an iwwer 4.500 i-Dépote
gemaach. Et ass also schonn eppes mat enger
geweésser Envergure. Dés Zuelen énnerstraichen
also d’Bedeitung vum Office Benelux de la Pro-
priété intellectuelle op eng beandrockend Aart
a Weis.

De Protokoll, dee mir elo haut de Métteg ap-
prouvéieren, passt d’Konventioun un d’Besoiné
vun den Déposanten an der Administratioun
un, déi sech iwwert déi lescht Joren erausge-
schielt hunn. Ausserdeem gétt versicht, dee
ganze System ze vereinfachen an un den tech-
nologesche Fortschrétt unzepassen. Ech wéll
elo  am Résumé-dat wdert schnell
goen - d’Haaptannerungen, déi de Protokoll
virgesdit, virstellen.

Eischtens, de Regéster vun de Mandataires
agréés gétt net realiséiert. Wéisou net reali-
séiert? Majo, d’'Schafung vun esou engem Re-
géster war, nodeems laang doriwwer disku-
téiert gouf, bei der leschter Modifikatioun vun
de Benelux-Gesetzer zréckbehale ginn. Dése
Regéster ass awer ni a Kraaft getrueden, well
d'Accessibilitéit an d'Pérennitéit vum Regéster
iwwerhaapt net zefriddestellend waren an och
net garantéiert konnte ginn. De Conseil d’ad-
ministration huet dunn décidéiert, fir esou e
Regéster net ze realiséieren an de Benelux-Re-
?ierungen dann och proposéiert, fir déi betraf-
en Dispositiounen an der Konventioun ze strdi-
chen. Dat ass dann och heimadder geschitt.

Zweetens, de Service i-DEPOT gétt an der Kon-
ventioun verankert. De Service i-DEPOT gétt
schonn zénter 1998 ugebueden; duerch de
Protokoll gétt en also elo och an der Konven-
tioun fest verankert. Den i-DEPOT ass e Beweis-
méttel an hélleft, potenziell Konflikter am Be-
raich vun den Urheberrechter ze évitéieren,
well do gétt et e ganz grousst Konfliktpotenzial.
Wann zum Beispill eng Iddi oder e Prototyp
nach net genuch ausgeraift ass, fir elo schonn e
Brevet ze kréien, da kann een awer scho via
i-DEPOT actéiere loossen, dass een den Auteur
vun dér Iddi oder vun deem Prototyp ass, an
da kann am Fong ndischt méi geschéien.

An dréttens, d'Konditiounen, wat d’Publika-
tioun vum Reéglement d’exécution betréfft,
ginn opgelockert. De Conseil d'administration
vum Office Benelux de la Propriété intellec-
tuelle ass zoustanneg, fir de Reéglement d’exé-
cution ze etabléieren. Eventuell Annerungen
um Reglement trieden awer eréischt a Kraaft,
wa se an de Journaux officiels vun den drai
Benelux-Lanner publizéiert goufen.

Et huet sech erausgestallt, dass dat oft ze laang
dauert an dass d'Utilisateuren dréi verschidde
Publikatioune musse konsultéieren, fir erausze-
fannen, ob a wéini Annerungen dann iwwer-
haapt en vigueur sinn. Dat ass zimlech opwan-
deg an net gutt retracabel. Dofir hunn d'Regie-
rungen décidéiert, dass et an Zukunft duergeet,
dass de Generaldirekter vum Office Benelux de
la Propriété intellectuelle d’Annerunge vum Reé-
glement d’exécution um Internetsite veréffent-
lecht, fir a Kraaft ze trieden. D'Benelux-Lanner
publizéiere weiderhin d’Modifikatiounen an hi-
rem Journal officiel, ma dés Publikatioun condi-
tionnéiert awer net méi hir Mise en vigueur
oder hir Entrée en vigueur.

An désem Kontext freet sech d’Chambre de
Commerce an hirem Avis, ob et duergeet, de
Reglement d’exécution um Internetsite ze ver-
offentlechen, fir iwwerhaapt eng Rechtsglilteg-
keet ze hunn.

Well de Stat op dés Manéier Attributiounen, déi
him per Verfassung zoustinn, un eng interna-
tional Institutioun oftrétt, fuerdert de Statsrot a
sengem Avis, dass de Projet de loi geméiss dem
Artikel 114 zweeten Alinéa vun eiser Verfas-
sung, also mat enger Majorité qualifiée - wat
mer dann och haut maachen - adoptéiert muss
ginn. D’Ekonomieskommissioun huet sech dem
Statsrot op désem Punkt ralliéiert.

Doriwwer eraus mengt de Statsrot, dass d'Ver-
offentlechung vum Réglement d’exécution am
Mémorial via Arrété grand-ducal kéint ge-

schéien. Well esou Modifikatiounen awer
meeschtens direkt am Mémorial publizéiert
ginn, ouni Détour vun engem Arrété grand-
ducal, huet d’Ekonomieskommissioun déci-
déiert, dés Recommandatioun vum Statsrot net
unzehuelen, zemools well et och net am Sénn
vu méi enger grousser Simplification adminis-
trative wier, déi mir natierlech all ustriewen.

Dir Dammen an Dir Haren, léif Kolleegen, Dir

hutt et scho gemierkt, dést ass e Projet de loi

mat Emsetzungsprotokoll, dee Sénn mécht. Et

ass e Projet de loi, deen de Realitéiten um Ter-

rain Rechnung dréit an deen dofir och d’'Zou-

?]témmung vun eiser ganzer Fraktioun fonnt
uet.

Merci.
B Plusieurs voix.- Trés bien!

B M. le Président.- An ech soen der Ma-
dame Rapportrice Merci fir hire ganz de-
tailléierte Rapport. Ech mengen, et war alles
gesot, et ass kee Riedner méi, deen d'Wuert
freet. Da kéime mer direkt zur Ofstémmung.
Ech wéll hei nach eng Kéier drun erénneren,
datt eng Majoritéit vun zwee Dréttel erfuerdert
ass an de Vote par procuration net erlaabt ass.

Vote sur I’'ensemble du projet de loi et dis-
pense du second vote constitutionnel

D’Ofstémme fankt un. De Vote ass ofgeschloss.

De Projet de loi 6207 ass ugeholl mat 49 Jo-
Stémmen.

Ont voté oui: Mmes Diane Adehm, Sylvie Andrich-
Duval, Nancy Arendt, MM. Fernand Boden, Lu-
cien Clement, Emile Eicher, Félix Eischen, Mme
Marie-Josée Frank, MM. Léon Gloden, Ali Kaes,
Marc Lies, Mme Martine Mergen, MM. Paul-Henri
Meyers, Laurent Mosar, Marcel Oberweis, Gilles
Roth, Jean-Paul Schaaf, Mme Tessy Scholtes, MM.
Marc Spautz, Raymond Weydert, Serge Wilmes et
Michel Wolter;

M. Marc Angel, Mme Claudia Dall’Agnol, M. Fer-
nand Diederich, Ben Fayot, Claude Haagen, Jean-
Pierre Klein, Mme Lydia Mutsch, MM. Roger Ne-
gri, Ben Scheuer et Mme Vera Spautz;

MM. André Bauler, Eugéne Berger, Xavier Bettel,
Fernand Etgen, Claude Meisch, Mme Lydie Polfer
et M. Carlo Wagner;

MM. Claude Adam, Frangois Bausch, Félix Braz,
Camille Gira, Mmes Josée Lorsché et Viviane
Loschetter;

MM. Jean Colombera, Gast Gibéryen, Jacques-
Yves Henckes et Fernand Kartheiser.

Gétt d'Chamber d'Dispens vum zweete Vote
constitutionnel?

(Assentiment)
Dann ass dat esou décidéiert.

Da komme mer elo zum Projet de loi 6307, eng
Ofdnnerung vum Gesetz iwwert den Enseigne-
ment fondamental. D'Riedezadit ass hei nom
Modell 1 festgeluecht. Et hu sech bis elo
ageschriwwen: déi Héren Eicher, Bauler, Adam
a Kartheiser. D'Wuert huet elo de Rapporteur
vum Projet de loi, den honorabelen Har Fer-
nand Diederich. Har Diederich, Dir hutt
d'Wuert.

9. 6307 - Projet de loi modifiant et
complétant I'article 76 de la loi du 6
février 2009 portant organisation de
I'enseignement fondamental

Rapport de la Commission de I'Education
nationale, de la Formation professionnelle
et des Sports

B M. Fernand Diederich (LSAP), rapporteur.-
Har President, Dir Dammen an Dir Haren,
duerch d’Schoulgesetzer vum 6. Februar 2009
ass d'Léierpersonal vum Enseignement fonda-
mental eleng énnert d’Autoritéit vum Stat ge-
stallt ginn, vertrueden duerch de Ministere vun
der Education nationale; wahrend sait dem
Schoulgesetz vun 1912 d’Autoritéit deelweis
beim Stat, deelweis bei der Gemeng louch.

D’Léierinnen an d’Schoulmeeschtere ginn also
vum Ministére genannt, genausou wéi d’'Mem-
beren aus der Réserve des suppléants an déi
zaitweileg Remplaganten, an duerno an déi ver-
schidde Gemengen affectéiert, dést am Respekt
vum Contingent vun den Unterrechtsstonnen,
wéi désen am Artikel 38 vum Gesetz vun 2009
festgeluecht ass. Sait dem 15. September 2009
sinn d’Gemengen net méi berechtegt, neit
Léierpersonal anzestellen.

Den Artikel 76 vum Gesetz vum 6. Februar
2009 iwwert d'Organisatioun vun der Grond-
schoul huet als Objet, d'Opdeelung vun de Per-
sonalkdschten téschent dem Stat an de Ge-

